
Sazetak: Na osnovu dokumenata Kotarskog vakufskog
povjerenstva Gracanica u radu se govori o djelovanju
“Odbora za ¢uvanje morala u islamskom elementu’, for-
miranog na osnovu okruznice reisu-l-uleme u prolje¢e
1918. godine. Osobe koje su javno kréile islamske moral-
ne propise i na taj nacin, kako stoji u dokumentima, uzne-
miravale ostale muslimane i izazivali njihovo ogorcenje,
prijavljivane su organima Islamske zajednice, koje su od
vlasti trazili da se prijestupnici kazne. Sve navedeno je po-
trebno promotriti i u kontekstu zavr$nice Prvog svjetskog
rata, kada je uslijed ratnih nedaca i krize i osjetljivost na
sli¢ne postupke vjerovatno bila znatno veca nego inace.
Kljucne rijec¢i: Islamska zajednica, Kotarsko vakufsko
povjerenstvo, Gracanica, Odbor za ¢uvanje morala, 1918.
godina

Prvi svjetski rat je na prostorima Bosne i Hercegovine
predstavljao razdoblje velikih stradanja i krize. Osobito je
bila teska posljednja godina, kada su neimastina i glad do-
stigli vrhunac. Ratne su potrebe Austro-Ugarske monar-
hije domacu privredu dovele pred unistenje. Mugka radna
snaga je bila najve¢im dijelom mobilizirana i upuéena na
daleke frontove, a u rijetkim su tvorni¢kim postrojenjima,
prilagodenim ratnim potrebama, radile zene, pa i djeca.
Osobito je tesko stradala poljoprivreda: velike povr$ine su
zbog nedostatka radne snage ostale neobradene, a sto¢ni
fond je osjetno smanjen uslijed rekvizicija. Cijena rada je
stalno padala, dok su troskovi Zivota rasli. Iako su vlasti
propisivale maksimalne cijene Zivotnih namirnica i uvele

snabdijevanje stanovni$tva osnovnim namir-
nicama (tzv. aprovizacije ili “Fasung”), bilo je
mnogo razli¢itih zloupotreba, posebno $verca.
U svemu tome najviSe su stradale ugroZene
skupine stanovnis$tva: siroma$ni, samohrane
majke, udovice, ratni invalidi, izbjeglice... Lje-
to 1917. godine je donijelo i veliku susu, koja
je opustosila ionako smanjene usjeve, tako da
je posljednje ratne godine vladala velika glad,
koja je odnosila i brojne zivote, a svemu tome
su se pridruzile i epidemije te$kih zaraznih bo-
lesti.

Ratne tegobe i stradanja su zadali snazan
udarac i tradicionalnom bo$njackom musli-
manskom drustvu u Bosni i Hercegovini, opte-
re¢enom konzervativnim i nazadnim shvatanji-
ma o ulozi Zene u porodici i drustvu, u vrijeme
kada su, zbog odsustva muskaraca, Zene bile
primorane da preuzmu brigu za egzistenciju
porodice. “Surove su ratne godine otvarale, u
svoj punini njegove slozenosti, muslimansko
zensko pitanje, neovisno o stepenu spremnosti
bosnjackog drustva da se s njim ozbiljno suoéi’,
primjecuje dr. Adnan Jahi¢.! Bo$njacke su zene
bile prisiljene napustiti tradicionalni zatvoreni
zivot 1 aktivnije se ukljuciti u drustvene tokove,
bilo da su izlazile u redove za aprovizacije, bilo
da su prihvatale razlicite poslove kojima bi osi-
gurale kakvu-takvu zaradu i spasile porodicu
od gladi. Nema sumnje, jedna takva promjena
je bila snazan kulturoloski i drustveni $ok, pa
je dio bosnjackog drustva na to burno i s ne-
godovanjem reagirao. Nazalost, malo je tada
bilo pojedinaca poput reisu-l-uleme Mehmed
Dzemaludin ef. Causevica, koji je ne samo imao
razumijevanje za muslimanske Zene koje su na-
stojale osigurati egzistenciju svojih porodica,
nego im je i sam pokusavao olaksati pronalazak
zaposlenja sa pristojnom zaradom. Mnogi su
mu zbog toga zamjerali, osobito onaj konzerva-
tivni dio uleme, koji je u aktivnijem uklju¢enju

1 Adnan Jahi¢, Islamska zajednica u Bosni i Hercego-
vini za vrijeme monarhisticke Jugoslavije (1918.-1941.).
Zagreb: Bos$njacka nacionalna zajednica za grad Za-
greb i Zagrebacku zupaniju, Medzlis Islamske zajedni-
ce, 2010., 26.

zZena u drustvo vidio narusavanje tradicionalnih
moralnih normi, $to je u kona¢nici, po takvim
shvatanjima, moglo dovesti i do opée propasti
drustva u ¢jelini.

Nema sumnje, ratna stradnja i teska kriza
su zaista i nosili velika isku$enja u moralnom
pogledu, uslijed kojih su mnogi posrnuli, a
bosnjac¢ko je drustvo osobito bilo osjetljivo na
slu¢ajeve u kojima se radilo o zenskom dijelu
populacije. Sve to nije moglo pro¢i bez reakci-
je 1 uklju¢enja tadasnje, a vjerovatno i danas-
nje najvaznije institucije bos$njackog naroda
- Islamske zajednice. O svemu tome govori i
jedna okruznica reisu-l-uleme DZemaluddin
ef. Causevica (br. 220/1918.), upucena 25. fe-
bruara 1918. godine “svim Muftinskim uredi-
ma i Kotarskim vakufsko-mearifskim povjeren-
stvima u Zemlji”. Tekst okruznice prenosimo
u cjelosti:

“Vrlo je nemila pojava - a bezuvjetno i sud-
bonosna za nasu buducnost, ako joj se ne bi
naslo lijeka, bar da se ublazi - opadanje mo-
rala, kakav je Islam postavio; koji je stolje¢ima
nasljedovan od roditelja na djecu, i kako smo ga
mi primili od svojih predsasnika.

Kotarsko vakufsko povjerenstvo u Travniku
promatrajuci tu nemilu pojavu u svom sredistu
osjetilo je potrebu, da pozove na zdogovor ne-
koliko uglednih gradana, te su u zajednici za-
kljucili, da se ustroji odbor, koji ¢e voditi brigu o
javnom moralu, paziti na sumnjiva lica, odvra-
Cati ih od nevaljastina, a u koliko to ne bi poma-
galo, traziti od oblasti, da nepopravljivi budu i
kaznjeni. Oni su svoju predstavku u ovoj stvari
upravili vakufskom saboru, koji je u sjednici od
20. januara 1918. zakljucio, da se ova predstav-
ka putem ulema medzlisa predlozi zemaljskoj
vladi sa zamolbom, da pozove politicke oblasti
u Bosni i Hercegovini, da potpomazu i idu na
ruku odborima, koji ¢e se po vak. povjerenstvi-
ma ustrojiti za suzbijanje nemorala. Povjeren-
stvo u svojoj predstavci veli:

“Fenaluk se provodi na razne nacine! Dje-
vojke radaju, djeca se unistavaju, viencane Zene
preljubljuju se sa tudim ljudima, svast polazi za
zeta za Zive i vjencane sestre; bracki se sastaje

sa zetom i na nezakonit nacin postaje noseca;
Zenskinje bez svakoga zapta i bojazni klatari se
po miloj volji nesmetano i neobrazljivo; zalazi
u neprikladne stanove i dolazi u nedogledna
mjesta, naime javne lokale, birtije, kafane, ko-
medije, kinoit. d”

Zaista Zalosne i neugodne pojave! Nu ta-
koder je cinjenica, da i nase muskinje popusta
u hamijjetu i ahlaku, dapace ono daje povoda
kvarenju naseg Zenskinja. A najzalosnije je, da
se nade pojedinaca, koji nevinu djevojku une-
sreCe dapace i za koru hljeba ili $aku brasna.

Kako su to odvratne pojave, koje se kose
ne samo sa uzviSenim propisima Islama nego
i obi¢ajima morala valjda najzapustenije ljud-
ske zajednice! Zato mora svaki musliman, koji
ima imalo hamijjeta i osjecaja, da sa bolom u
srcu gleda u nasu buducnost i da iskazuje tuznu
ogorcenost nad ovakim pojavama. Stoga treba-
mo svi uloZiti sve sile i raditi na iskorjenjivanju
ovih Zalosnih pojava, $to bezuvjetno truju nas
narodni organizam.

Pravo rekavsi muskinje daje pravac Zenski-
nju i u pogledu hamijjeta, i u pogledu ¢udored-
nosti: dobre i zle. Za to ce odbori, koji se budu
osnivali u navedenu svrhu, imati duznost, da
na prvom mjestu djeluju na popravljanje samo-
ga muskinja, pa da bude cijela zajednica, kao
sto treba. Ne treba se varati, da éemo mi svoje
drustvo popraviti, ako mi hoéemo, da lije¢imo
samo jednu polovicu a drugo da ostaje zanema-
rena.

Drukcije je i nemogué pouzdan popravak
nase zajednice.

Uz ove napomene treba nam uzeti naoko i
danasnje vrijeme, a osobito ovo ratno doba, jer
je - $to se rece - borba za opstanak izvela mno-
gu u istinu Cestitu i Cednu muslimanku, koja se
je osjecala najudobnije u svom boravistu, zaklo-
njenu od talasa javnog zivota, zabavljenu kuc-
nim poslovima i njegovanjem svoje djece. Potre-
ba da nahrani sebe i ostavljenu, neobskrbljenu
djecu, opravdano ju je izvela u javni saobracaj,
da se ne skapava od gladi! Kad se jedan put rat
dokonéa, smanjice se broj onih, koje su danas
prinuzdene, da idu u Carsiju i na sud. Ali i po-

slije rata osobito u veéim mjestima ¢e opet biti
dosta samohranih. I $to koji grad vise raste, to
e u njemu biti sve vise takovih.

Holemo li dakle, da nam Zenskinje bude
kako valja, treba, da muslimani budu vrijedni,
pozrtvovni, hamijjetli, pa da se uz to ¢vrsto za-
uzmu, kako da se nade i osigura obskrba onih
samohranih Zena.

U ovostranoj okruznici od 14. jula 1917.
broj 766. o sprecavanju konkubinata pri¢uv-
nic¢kih Zena navedeno je, da je zemaljska viada
izdala naredbu na potcinjene oblasti, da se na
prijavu svaki ovaki slucaj uredovno sprijetii ra-
stavi. I za suzbijanje nemorala u opce mi éemo
se obratiti zemaljskoj vladi, da potpomaze od-
bore, koji se budu ustrajali u pojedinim mjesti-
ma sa ovom svrhom. Ali treba da znamo, da je
razli¢ito shvacéanje morala u uzem smislu, kako
ga mi pojimamo, i kakav Zelimo, da ostane u
nasem elementu, i shvacanje drugih elemenata
i odlu¢ujudih faktora pa je do nase vrijednosti,
ustalastva i razboritosti stalo, kako i u koliko
demo ga moci provesti i ucvrstiti u nasem na-
rodu.

Pozivaju se Muftinski uredi i vakufska po-
vjerenstva, da svrate narolitu paznju ovim
nemilim pojavama; da u kotarskim mjestima
vakufska povjerenstva, a u okruznim mjesti-
ma povjerenstva i muftinski uredi u zajednici,
ustrajaju odbore za Cuvanje morala u islam-
skom elementu.

Duznosti ovih odbora u glavnom imadu
biti:

1. bditi nad ocuvanjem nase narodne Cisto-
e, odvradajuéi ona lica, koja skrenu sa pravog
puta;

2. voditi brigu o onim samohranim Zenama
i pomagati im nabavljanje Zivotnih namirnica;

3. nastojati, da se sposobnim za rad nade
zarade osobito Zenskinju;

4. osnivati fondova za nemocne siromahe, u
koji bise se sakupljali dobrovoljni prilozi, a mo-
gao bi se i zecat u ove fondove ulagati.

Veoma bi bilo patrioti¢no i za umanjivanje
nevaljastina podesno, kad bi se uzelo u pro-

Gazi Husrev-begova medresa u Sarajevu, 1906. g. (inv. br. 158)

gram, da se vodi akcija oko $to brojnijeg udava-
nja i Zenidbe mladog narastaja.

Samo se po sebi razumije, da su razlitite
prilike u pojedinim mjestima, te ée rad odbora
biti njegde $iri njegde uzi. Nu ne moze se pustiti,
da stvari teku bez obzirno. I nasa je duznost,
da po svoj snazi uloZimo trud, kako bismo do-
prinijeli boljem i plemenitijem razvitku naseg
potomstva.

Sarajevo dne 14. dzemazelula 1336. — 25.
februara 1918.

Rels-ul-ulema;

Dzemaluddin v. r”

Dok su predstavnici tradicionalisti¢ke kon-
zervativne uleme s negodovanjem reagirali na
“kvarenje muslimanskog zenskinja’, reisu-l-ule-
ma DZemaludin ef. Causevi¢ je, kako vidimo,
taj problem razmatrao znatno $ire, stavljajuci ga
u opdi socijalni kontekst onog vremena, obra-
zlazudi tezak polozaj muslimanske Zene, koja
napusta svoje kuéno okruzenje, “zaklonjeno
od talasa javnog Zivota”, uslijed “borbe za op-
stanak” i “potrebe da nahrani sebe i ostavljenu,
neobskrbljenu djecu”, ‘da se ne skapava od gla-
di”, §to ju je izlagalo i takvim pojedincima “koji

nevinu djevojku unesrece dapace i za koru hljeba
ili Saku brasna”. Uz to, primjecuje reisu-l-ule-
ma, muski dio populacije je taj koji popusta u
hamijetu i ahlaku (zagrijanosti za dobra djela,
odn islamskom moralu i lijepom odgoju), $to
daje povoda kvarenju Zenskog svijeta, te da se
moralni oporavak zajednice moze posti¢i samo
ako se jednako gleda na oba spola. Inace, ve¢ se
iz teksta ove okruZnice viSe nego jasno vidi ko-
liko se Causevi¢, u muénim ratnim vremenima
koja su nosila najteza iskusenja za narod koje-
mu je pripadao - zalagao snagom svog autorite-
ta da se olaksa polozaj onih najugrozenijih. No,
nec¢emo se ovom prigodom baviti tim pitanjem,
nego ¢emo se osvrnuti na Gracanicu i odjek ci-
tirane okruznice u njoj.

U Gracanici je do osnivanja odbora “za ¢u-
vanje morala u islamskom elementu’, u smislu
naloga reisu-l-uleme od 25.II. 1918., doglo par
mjeseci kasnije. Svjedo¢i to zapisnik sastavljen
kod Kotarskog vakufsko-mearifskog povje-
renstva u ovom gradu 5. maja 1918. godine.
Prisutni od ¢lanova vakufskog povjerenstva
su tom prilikom “izmedju svoje sredine kao
i gradjana” u odbor izabrali sljedec¢e osobe:

Ibrahimagu Hadzi Caji¢a, Omera Hfz. Mula-
ibrahimovi¢a, Mahmuta Ibrahimovi¢a, Hadzi
Hafiza Omerbegovi¢a, Hadzi Huseina Zunica,
Hadzi Medagu Sumana, Semsu Imsirovica i
Mujagu Hadzi Begi¢a,” dok su se za svako selo
u odbor imali postaviti muhtar, imam i dze-
matbasa, kojima je u tom smislu trebalo izdati
i posebne pismene obavijesti. Sto se ti¢e fon-
da za nemo¢ne i siromasne ljude, istaknuto je
da takav fond “ve¢ od pocetka rata postoji”, pa
“nije nuzno drugog osnivati’.

O djelovanju ovog odbora postoji malo po-
dataka, osobito kada je rije¢ o tackama 2 i 3 iz
citirane okruznice resiu-l-uleme (briga o sa-
mohranim Zenama i pomo¢ u nabavci zivotnih
namirnica, odnosno omogucavanje Zenama
sposobnim za rad da same ostvare zaradu za
izdrzavanje svojih porodica). Fond za pomo¢
nemoc¢nima i siroma$nim u Gracanici je, kako
vidimo, ve¢ postojao, ali o njegovom djelovanju,
te nacinu prikupljanja i utroska sredstava takode
malo znamo, jer nismo uspjeli pronaci satuvane
dokumente. No, kada je u pitanju prva tacka iz
okruznice - “o¢uvanje narodne Cistoce”, te od-
vracanje ljudi koji “skrenu sa pravog puta’, od-
nosno koji kre islamske propise i opée moralne
norme onog vremena, o tome smo ipak uspjeli
pronadi par zanimljivih dokumenata, ¢ije ¢emo
dijelove u nastavku citirati. Rije¢ je o dva zapi-
snika, sastavljena u Kotarskom vakufsko-meari-
fskom povjerenstvu u Gracanici, a ti¢u se prijava
¢lanova spomenutog odbora protiv osoba koje
su javno kréile islamske propise i eticke norme.
Zapisnici potjecu s kraja juna 1918. godine, od-
nosno ramazana 1366. hidzretske godine.

Prvi od zapisnika je sastavljen 18. juna
1918., u Kotarskom vakufsko-mearifskom po-
vjerenstvu, u prisustvu ¢lanova “od gracanic-
kog odbora o nadzoru ponasanja hrdjavog po-
nasanja njekovi (sc. nekojih) muslimana”. Na

2 Upadljivo je da su imenovani potjecali iz razli¢itih
socijalnih slojeva: medu njima je bilo pripadnika ule-
me, trgovaca, posjednika, zanatlija i tezaka. Zapisnik je
ovjeren potpisima izabranih (¢etvorica su se potpisala
latinicom, Cetvorica arebicom), kao i potpisom pret-
sjednika Povjerenstva.

pocetku se isti¢e da pristupa nepozvan Mah-
mut Herceg iz Gracanice (tj. Mahmut Ibra-
himovi¢, ¢lan spomenutog Odbora) te daje u
zapisnik sljede¢u prijavu:

“I. Da je Rifat Mehinagic¢ i Aljo Zukobasi¢
dne 17/6. 918 u Sokolu Hotelu pili rakiju i to
javno, a na ovaj ¢in navadja kao svjedoke Av-
dulah ef. Pasi¢a sudskog kancelista i Hamdu
Prohiéa oba iz Gracanice.

II. Zatim isto Salko Skiljo i Osmo Kakes pu-
Sili su duhan i javno jeli te za isto navadja kao
svjedoke Osmu Focu iz Gracanice.

III. Te Idriz i Mehmed Prohic isto da su pili
alkoholna pica i jeli a kao sviedokom navadja
Muharema Mulahusejnovica.

IV. Isto Omer Hf. Mulaibrahimovi¢ pri-
javijuje da Atifa Mehedovi¢c (Mehmedovi¢?)
pastorka Salke Skilje neposti a tvrdi time da
je istu vidila Ifeta Terzi¢ umrlog Mehe iz Gra-
Canice odnosno da je kazivala njegovoj kéerki
spomenuta Ifeta za spomenuti ¢in recene Atife,
a takodjer da se svake veceri kod Atifine kuce
svakakove nevaljalstine trefljavaju kao pjeva-
nje, kolo igranje i dZemat na iizbiinu stavija.
Svjedoci ovome jesu Mustafa Mehinovic i A...
(necitko) Salihefendic.

V. Avdo Mujki¢ muhtar prijavijuje da Terzi¢
Osman sin Sacirov takodjer neposti i javno jede,
a kao svjedoke navadija njegova oca Sacira Ter-
ziéa jer da mu je to njegov otac pricao.

VI. Nadalje prijavijuje Camil Had%i Sulej-
manovi¢ da je isto vidio 15. ov. mj. Saéira Ter-
zi¢a slugu Kucukaliéa gdje je totalno pijan bio,
i medju drustvo u Kafani Husejna Kujundziéa
dosao, a kao sviedoke navadja Hasan bega Ce-
kru i samoga kafedZiju Husejna Kujundzica”

Zapisnik je zaklju¢en i potpisan, s napo-
menom da se prijepis “imade na daljnje uredo-
vanje vakuf. povjerenstvu ustupiti”.?

Drugi zapisnik je sastavljen 28. juna 1918.
godine i njegov sadrzaj glasi:

“..nepozvan pristupa pred ovo povjerenstvo
Mahmut Herceg iz Gracanice te prijavljuje da
je Avdo Avdi¢ iz Gracanice javno jeo i pusio

3 Kotarsko-vakufsko mearifsko povjerenstvo Graca-
nica, br. 179/1918., 18. juni 1918.

duhan preko Ramazana a nato navadjam kao
svjedoka Ibrahima Grbiéa iz Gracanice.

Zatim  prijavljuje HadZi Hfz. Hasan ef.
HadZiefendi¢ iz Gracanice da mu je prijavio
Ibrahim HadZihasanovié iz Gracanice da su
Ibrahim Trutovi¢, Hasib Ustavdi¢ i Hasan
Zildzi¢ iz Gralanice na kopanju kukuruza u
Semse Fazli¢ udate za Nasida javno jeli i pusili
isto preko Ramazana, a kao svjedoke navadja
Ajisu kéerku Rasida Coli¢a i DundZu Mandzi¢
obje iz Gracanice, a medjutim da su iste svjedo-
kinje izjavile da su sa gornjima bile na kopanju
i pometali ih da toga nebi Cinili ali im nije mo-
glo uspjeti da bi isti postili.

Zakljuceno i potpisano time, da se prepis ovog
zapisnika imade Kot. uredu na uredovanje ustupi”.*

Oba zapisnika su poslana vakufskom Ko-
tarskom uredu u Gracanici, sa zahtjevom da
spomenute u skladu sa tada vaze¢im propisi-
ma kazni, §to se razumije iz koncepta na pole-
dini oba zapisnika, po formi identi¢na:

“Ustupa se original nazocnog zapisnika, po-
zivom na naredbu Visoke Rijaseti-ilmije u Sara-
jevu od 28/8. 1910. broj 664 sa zamolbom, da bi
unutra navedene prijavnike radi javne sablazni
i po postojecim propisima kazniti blagoizvolio
tim vise, $to isti prijavljeni sa takim postupkom
uzrujavaju i ogoréuju druge muslimane te daju
povoda i drugima a narocito mladjem narasta-
ju da za vrieme Ramazana po dani javno jedu i
duhan puse i islamske vjerske propise prekrsuju.”

Inace, i prije pocetka djelovanja posebnog
odbora za ocuvanje morala, Kotarsko vakuf-
sko-mearifsko povjerenstvo je u sli¢nim sluca-
jevima zaprimalo Zalbe dZematlija i, pozivom
na spomenutu naredbu rijaseti-ilmije iz 1910.
godine, trazilo od Kotarskog ureda da izgrednike
kazni. Tako je 1917. godine, 3. jula (ponovo za
vrijeme Ramazana), pred Povjerenstvo pristupio
Adem Zunié i izjavio da je “tre¢i dan Ramazana u

4 Kotarsko-vakufsko mearifsko povjerenstvo Graca-
nica, br. 198/1918. Zapisnik je sac¢uvan u dva primjer-
ka; prvi je datiran 28. juna 1917. godine - §to je ocito
omaska perovode Povjerenstva, jer na konceptu rjese-
nja stoji 1918. godina, kao i na drugom primjerku, koji
je datiran 3. jula 1918. godine.

Subotu” bio na kopanju kukuruza u Adula Cam-
dZica, zajedno sa Mehmedom Vehabovi¢em iz
Gracanice, te da je zatekao Camdzic¢a “gdje pusi
javno cigaru”. Isti je izjavio da ne posti, da je ru-
¢ao i da ¢e mu dijete donijeti uzinu. “To je mene
kao muslimana uzrujalo pak sam motiku bacio
i kuci otisao da to negledam’”, izjavio je Zunié,
ogor¢en $to neko “kao musliman a jos stariji cojk
ramazana neposti i time islamsko custvo i osjecaje
vrieda”. Povjerenstvo je prijepis zapisnika istog
dana upitilo Kotarskom uredu, uz prijavu protiv
navedenog Adula Camdzica zbog javne sablazni.

Danas, skoro citavo stolje¢e od vremena
u kojemu su ovi dokumenti nastali, kada svi
uzivamo blagodati ljudskih i gradanskih slo-
boda zagarantiranih Ustavom naSe zemlje i
medunarodnim deklaracijama, moze nam
se u najmanju ruku ¢initi ¢udnim da neko
prijavljuje nepostivanje vjerskih propisa kao
prekr$ajno djelo, te da su drzavne vlasti zbog
toga Cak i kazne izricale. Neki postupci, poput
javnog konzumiranja alkoholnih pica u vrije-
me ramazana, od strane osoba koje su barem
po imenu muslimani - vjerovatno bi i danas
izazvale negodovanje dijela muslimanskog
stanovnistva, a da se i ne govori o vremenu
prije skoro stotinu godina. Takve pojave su
onda zaista predstavljale javnu sablazan i iza-
zivale nezadovoljstvo ogromne vecine naroda.
Radilo se, povrh svega, i 0 ratnom vremenu, i
to posljednjoj ratnoj godini, u kojoj su nevolje
i teSkoce dugotrajnog ratovanja u Bosni i Her-
cegovini ponajvise dolazile do izrazaja. Dugo-
trajna kriza, siromastvo, glad, haranje opakih
bolestina, ljudski gubici - sve to je obi¢an puk
vjerovatno shvacao kao tesko iskusenje, moz-
da i Boziju kaznu, pa se na postupke pojedina-
ca koji su javno krsili vjerske i tradicionalne
moralne propise u takvim vremenima gledalo
sa jo$ ve¢im gnudanjem. Historija je prepuna
slu¢ajeva u kojima je narod, u sli¢nim prilika-
ma, ¢ak i nasilno reagirao.

Zbog svega toga, reakcija nadleznih orga-
na Islamske zajednice i drzavnih vlasti imala je
svoje opravdanje, a dokumenti koje smo ovom
prilikom citirali svjedo¢anstvo su jednog vre-
mena i mentaliteta.



